
ESCOLA MUNICIPAL DE MÚSICA DE SANTIAGO DE COMPOSTELA
AVANCE DE ACTIVIDADES 2011-2012

CURSOS E OBRADOIROS
Clases Maxistrais: A Escola Municipal de Música de Santiago de Compostela (EMMSC),  desenvolverá a partir do mes de xaneiro un programa de clases maxistrais para alumnos e alumnas con nivel equivalente ao Grao Profesional e Superior, que cursen estudos na EMMSC e noutros centros de ensino musical, co obxectivo de perfeccionar a súa técnica instrumental. As masterclass desenvolveranse os sábados pola mañá (de 9:00 a 14:00 horas), na sede da EMMSC, con profesorado especializado no labor docente.

No transcurso das clases, o alumnado participante poderá contar con pianista acompañante. Tanto o  alumnado como o profesorado realizará, ao remate do programa, diversos concertos co obxecto de amosar á cidadanía o desenvolvemento da actividade, así como os resultados acadados.

As clases maxistrais refírense aos instrumentos de:

Violín. Anca Smeu, Concertino da Real Filharmonía de Galicia.

Violoncello. Carlos G. Amigo, membro da Real Filharmonía de Galicia.

Saxofón. Narciso Pillo, profesor do Conservatorio Superior de Música da Coruña, Marcos Mariño, profesor do Conservatorio Profesional de Música de Vigo e Xosé Fungueiriño, profesor do Conservatorio municipal de Música de Riveira.
Cada masterclass está pensada para un máximo de 6 alumnos/as, cun total de 270 minutos (45 minutos de clase por alumno/a,  6 sesións, cada 15 días).
As clases maxistrais son abertas ao público.

Importe: 60 euros/mes (90 minutos/mes) para os estudantes da EMMSC e 70 euros para o resto de alumnado participante.
Inclúe: matrícula, pianista acompañante, xestión, concertos, fotocopias, etc. 

Obradoiro de Canto Prenatal: no mes de novembro a EMMSC acolle un obradoiro de Canto Prenatal,  dirixido a mulleres  embarazadas en calqueira fase da xestación e ás  súas parellas ou familiares.O canto prenatal é un modo natural de conectar a través da propia voz co non nato.O curso será impartido por María Rodríguez Ramos, especialista en Canto Prenatal, unha doula, formada pola profesora Marie Laure Portel.
Curso de Violín para nenos e nenas de 3 a 7 anos: por primeira vez dende a apertura da  EMMSC contamos cun curso no ámbito do ensino do violín para os máis pequenos, que poden comezar o estudo deste instrumento da man do profesor especialista Mario Otero Diz.
Esta formación compleméntase coas clases de Música e Movemento ou Iniciación á  Linguaxe musical, como soporte teórico para realizar un aproveitamento das clases. 
Importe: 53.50 euros (inclúe 30 minutos de clase individual e 120 minutos de formación teórica)
III Xornadas galegas do Ensino Musical, organizadas pola Asociación de Profesores de Música de Secundaria e Bacharelato e que terán lugar os días 4,5 e 12 de novembro de 2011. Nestas xornadas haberá dous obradoiros. O primeiro sobre Gravación dixital con Mixcraft, a cargo de David Barros Alfaro. O obradoiro consistirá na aproximación á gravación, edición e produción de arquivos de audio mediante o programa Mixcraft. Unha vez explicados os principais conceptos de gravación dixital, traballarase o manexo deste programa, para proceder finalmente á realización individual de diferentes proxectos, como gravacións con instrumentos de aula, podcats, ou bandas sonoras para vídeos.
No segundo obradoiro, baixo o título Arranxos de música moderna, traballaranse as posibilidades da utilización da música popular moderna na aula, como vehículo de contacto entre a formación académica e a realidade musical cotiá dos adolescentes. Contidos como harmonía no pop, a harmonía modal e as progresións máis frecuentes, levar os arranxos a unha partitura clara e útil para aula mediante o programa Muse Store, serán obxecto de estudo neste obradoiro que será impartido por Santiago Cañás Couselo. 

Os destinatarios son os profesores e profesoras de música de Secundaria e Bacharelato de Galicia e outros docentes de música interesados.

Curso de formación para profesorado: A EMMSC desenvolverá un curso de especialización na área de Música e Movemento para profesores/as  de educación primaria e infantil, promovendo recursos e metodologías de aprendizaxe para o alumnado de idades temperás. 
Datas de realización: A partir do mes de xaneiro.
PROXECTO EDUCATIVOS
Proxecto anual coas Escolas infantís municipais: A EMMSC colaborará na posta en marcha dunha aula de música itinerante para introducir aos máis pequenos no  desenvolvemento auditivo e musical, co concurso de especilistas en estimulación musical.
Proxecto Reais Lumes de Artificio de Haendel: A EMMSC programa para o mes de abril a adaptación da obra Reais Lumes de Artificio, adaptación para banda, orquestra de cordas e coros. Coa pretensión de favorecer un coñecemento exhaustivo da obra do compositor, así como o traballo de estudo de diferentes interpretacións da música Barroca.

CONCERTOS DIDÁCTICOS
Ciclo de concertos didácticos nos centros escolares: A EMMSC percorrerá, a partir de marzo de 2012, diferentes centros de ensino primario da cidade cun ciclo de concertos didácticos para un mellor coñecemento das diferentes familias instrumentais, así como as súas posibilidades sonoras.
A EMMSC dotará aos centros de material didáctico para a preparación previa das sesións.
Concertos didácticos de divulgación musical na cidade: así mesmo, a partir do mes de marzo,  está previsto que nas mañás dos domingos a EMMSC realice, en diferentes lugares da cidade, 
unha serie de concertos didácticos participativos para todas as familias que queiran gozar e coñecer as diferentes posibilidades instrumentais. Estes concertos pretenden a participación activa dos nenos e nenas e as súas familias.
Monográficos na EMMSC: A EMMSC presentará diferentes monográficos ao longo de todo o curso, coa participación do alumnado como intérprete, no que se escoitará con apoio histórico explicativo e didáctico, músicas do ámbito contemporáneo. Versarán sobre compositores tan importantes como Bela Bartok, Erik Satie...entre outros. É unha actividade aberta ó público.
CICLOS E CONCERTOS
Ciclo de Música de Cámara: A EMMSC presenta para este curso escolar unha serie de concertos de Música de Camára que terán lugar a partir do mes de xaneiro, os primeiros venres de cada mes, ás 20:30 da tarde. Neste proxecto mesturaránse músicos en diferentes formacións: cuartetos, dúos, quintetos...músicos profesionais e músicos noveis.
Música nas prazas: a partir do mes de xaneiro, as Agrupacións da EMMSC (Banda e Orquestra de Corda), realizarán diferentes actuacións o último sábado pola tarde ou os domingos pola mañá, en diferentes lugares da cidade. Un xeito de achegar á cidadanía a práctica musical. 
Santiago de Compostela, 5 de outubro de 2011
